
題武夷圖

作者：劉基　元末明初

本作品收錄於《劉基集/13卷》

崇山奠朱維，實維群山囿。

蔥蘢薄光景，隱顯變氣候。

百泉縈虹霓，萬谷蒸狖餾。

深根入無底，峻表切星宿。

嶒崚削劍戟，窈窕錯錦繡。

騎雲擘高掌，竇石室陰蒐。

金雞鳴未晨，玉女來自逗。

琪樹縞玄宵，瑤花落清晝。

美人遊不還，霜月怨猿狖。

淒涼駕壑槎，蕪沒白玉柩。

蓬萊渺滄海，弱水浩浸溜。

題武夷圖

良辰不可掩，沉思令人廋。

安得淩風翰，飄颻逐飛鷲！

尋源挹孤清，搴林摘三秀。

逍遙觀物化，俯仰空宇宙。

真詮倘可求，吾將解吾綬。

此作品在全世界都属于公有领域，因为作者逝世已经超过100年，且作品于1931年1月1日

之前出版。

